
REGOLAMENTI DWAR ROAMING FUQ NETWORKS 
PUBBLIĊI TAT-TELEFONIJA MOBBLI*

2 ta’ Novembru, 2007

L-AVVIŻ LEGALI 342 tal-2007, kif emendat bl-Avviżi Legali 182 tal-
2010 u 266 tal-2012.

Titolu.1. It-titolu ta’ dawn ir-regolamenti hu Regolamenti dwar
Roaming fuq Networks Pubbliċi tat-Telefonija Mobbli.

Tifsir.
Emendat:
A.L. 182 tal-2010;
A.L. 266 tal-2012.

2. F’dawn ir-regolamenti, sakemm ir-rabta tal-kliem ma
tkunx teħtieġ mod ieħor:

"l-Awtorità" tfisser l-Awtorità ta’ Malta dwar il-Komunikazzjoni,
u

"ir-Regolament dwar ir-Roaming" tfisser ir-Regolament (UE) Nru.
531/2012 tal-Parlament Ewropew u tal-Kunsill tat-13 ta’ Ġunju 2012
dwar roaming fuq networks pubbliċi tat-telefonija mobbli fi ħdan l-
Unjoni.

}atra ta’ l-
Awtorità.

3. L-Awtorità hi l-awtorità kompetenti nazzjonali
responsabbli biex tiżgura li jitħarsu r-rekwisiti ta’, u biex jitwettqu,
il-kompiti skond ir-Regolament dwar ir-Roaming.

Meta ma jkunx 
hemm konformità 
u poteri ta’ l-
Awtorità.
Kap. 418.

4. Kull meta ma jkunx hemm konformità mad-
disposizzjonijiet tar-Regolament dwar ir-Roaming dan għandu,
għall-finijiet ta’ l-Att għat-Twaqqif ta’ Awtorità ta’ Malta dwar il-
Komunikazzjoni, jitqies bħala ksur ta’ liġi inforzata mill-Awtorità
u mingħajr  preġudizzju għad-disposizzjonij iet  ta’  dawn ir-
regolamenti, id-disposizzjonijiet ta’ l-artikolu 4 u ta’ l-artikoli 29
sa 35 ta’ l-imsemmi Att għandhom ikunu japplikaw għal kull ksur
bħal dak u biex jagħtu jedd lill-Awtorità biex tiżgura li jkun hemm
konformità mar-Regolament dwar ir-Roaming.

L-Awtorità tista’ 
tordna l-waqfien 
minnufih ta’ xi 
ksur.

5. (1) Jekk l-Awtorità tqis li persuna tkun aġixxiet bi ksur ta’
xi disposizzjoni tar-Regolament dwar ir-Roaming, l-Awtorità tista’
toħroġ ordni ta’ konformità fejn tesiġi li dik il-persuna għandha
tieqaf u, jew ma tkomplix milli taġixxi bi ksur tar-Regolament dwar
ir-Roaming.

(2) Ordni ta’ konformità li tinħareġ taħt is-subregolament (1)
għandha tidħol fis-seħħ minnufih.

Kap. 418.

(3) Jekk persuna tonqos milli tobdi ordni ta’ konformità
maħruġa taħt dan ir-regolament, l-Awtorità tista’, skond il-poteri li
għandha taħt it-Taqsima VII ta’ l-Att għat-Twaqqif ta’ Awtorità ta’
Malta dwar il-Komunikazzjoni, tieħu kull azzjoni ta’ infurzar li hija
tista’ tqis li tkun adatta biex tiżgura li jkun hemm konformità.

*Dawn ir-regolamenti gew imħassrin bl-Avviż Legali 192 tal-2022.

Kif japplika l-Att 
għat-Twaqqif ta’ 
Awtorità ta’ 
Malta dwar il-
Komunikazzjoni.
Kap. 418.
Emendat:
A.L. 182 tal-2010;
A.L. 266 tal-2012.

6. Id-disposizzjonijiet ta’ l-artikolu 43, 44 u 44A tal-Att għat-
Twaqqif ta’ Awtorità ta’ Malta dwar il-Komunikazzjoni għandhom
japplikaw għat-tilwim bejn l-intrapriżi li jipprovdu networks u, jew
servizzi ta’ komunikazzjonijiet elettroniċi, u għat-tilwim bejn
intrapriża u konsumatur jew utent aħħari sakemm dak it-tilwim
ikollu x’jaqsam ma’ xi kwistjoni li tqum taħt ir-Regolament dwar
ir-Roaming.

Pubbliċità ta’ 
miżuri meħuda 
biex tiġi żgurata l-
konformità.

7. L-Awtorità tista’, meta tkun qegħda tieħu xi miżura biex
tiżgura li jkun hemm konformità ma’ dawn ir-regolamenti u, jew
mar-Regolament dwar ir-Roaming, tagħti dik il-pubbliċità li tista’
tqis li tkun xierqa fiċ-ċirkostanzi.


